ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՆՈՅԵՄԲԵՐԻ 10-Ի N 1640-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Իրավական ակտի ընդունման անհրաժեշտությունը
«Հայաստանի Հանրապետության կառավարության 2011 թվականի նոյեմբերի 10-ի 
N 1640-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ կառավարության 2017 թվականի դեկտեմբերի 28-ի N 1731-Ա և 2018 թվականի մայիսի 3-ի 519-Ա որոշումների կատարման անհրաժեշտությամբ:

Ընթացիկ իրավիճակը
[bookmark: _GoBack]         Վերոնշյալ որոշումների հիման վրա սպանդանոցների կառուցման նպատակով «Հայաստանի  փոքր և միջին ձեռնարկատիրության զարգացման ազգային կենտրոն» հիմնադրամի և Սննդամթերքի անվտանգության տեսչական մարմնի հետ համագործակցության արդյունքում կազմակերպված «Աջակցություն սկսնակ ձեռներեցներին» ծրագրի շրջանակներում շահառուների հետ 25 տարով անհատույց օգտագործման պայմանագրերի կնքման գործընթացի իրականացման ժամանակ ՀՀ կառավարության ենթակայության անշարժ գույքի կադաստրի պետական կոմիտեից ստացված միասնական տեղեկանքների համաձայն պարզվել է, որ ՀՀ կառավարության 2011 թվականի նոյեմբերի 10-ի N 1640-Ն որոշման համաձայն հանձնվող տարածքները անհատույցի օգտագործման իրավունքով ամրացված են «Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն» պետական ոչ առևտրային կազմակերպությանը: 

Առաջարկվող կարգավորման նպատակը և բնույթը
Նախագծով առաջարկվում է ՀՀ կառավարության 2011 թվականի նոյեմբերի 10-ի N 1640-Ն որոշմամբ «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ-ի շենքերից անհատույց օգտագործման իրավունքով «Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն» ՊՈԱԿ-ին տրամադրված տարածքներից միքանիսի տրամադրման դրույթները ուժը կորցրած ճանաչել՝ հնարավորություն տալով կառավարության որոշմամբ սահմանված ներդրումային ծրագրերի ընթացքի ապահովման շրջանակներում շահառուների հետ կնքել համապատասխան պայմանագրերը:

Նախագծերի ընդունման գործընթացում ներգրավված ինստիտուտները և անձինք
Նախագիծը մշակվել է ՀՀ Վարչապետի աշխատակազմի տեսչական մարմինների աշխատանքների համակարգման գրասենյակի և ՀՀ սննդամթերքի անվտանգության տեսչական մարմնի կողմից:



 Ակնկալվող արդյունքը
Նախագծի ընդունումը հնարավորություն կտա ապահովել ՀՀ կառավարության 2017 թվականի դեկտեմբերի 28-ի N 1731-Ա և 2018 թվականի մայիսի 3-ի 519-Ա որոշումների կատարումը՝ իրականացնելով սպանդանոցների կառուցման գործընթացը, որի արդյունքում կապահովվի կենդանիների սպանդի իրականացումը սպանդանոցներում:




Տ Ե Ղ Ե Կ Ա Ն Ք
«Հայաստանի Հանրապետության կառավարության 2011 թվականի նոյեմբերի 10-ի N 1640-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու  անհրաժեշտության  բացակայության մասին 

«Հայաստանի Հանրապետության կառավարության 2011 թվականի նոյեմբերի 10-ի N 1640-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտություն չկա:


Տ Ե Ղ Ե Կ Ա Ն Ք
«Հայաստանի Հանրապետության կառավարության 2011 թվականի նոյեմբերի 10-ի N 1640-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների ավելացման և նվազեցման բացակայության մասին


«Հայաստանի Հանրապետության կառավարության 2011 թվականի նոյեմբերի 10-ի N 1640-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի էական ավելացում կամ նվազում չի նախատեսվում:

